PRESENTACION

A preocupacion que guia o contido deste numero monogréfico da Revista situa-
se no ronsel da estratexia definida no longo prazo pola Unién Europea, a fin de in-
crementar as cotas de benestar e as condicions de vida das xeraciéns presentes e fu-
turas. Esa estratexia combina politicas para o desenvolvemento sostible desde o
punto de vista ambiental, econdmico e social.

O amplo grupo de profesores universitarios aqui reunido, buscado desde unha
Optica multidisciplinar, aborda, coa atencion posta na calidade de vida e no desen-
volvemento sostible, distintos aspectos que tefien que ver coa actual dinamica de-
mogréfica, xunto con outros que se centran en temas de emprego, migracions, ren-
da e capital social, enerxia, mercado de traballo en perspectiva de xénero, ou aspec-
tos relacionados coa conservacion de espazos agroforestais.

O numero monogréfico iniciase cun blogue de traballos que, desde Gpticas e
disciplinas distintas, analizan as consecuencias da actual dindmica da poboacion.
No primeiro artigo, o profesor Carlos Ferras propon unha reflexién, con base en
datos demogréaficos e antecedentes bibliograficos por el seleccionados, ante o
xurdimento de novas areas rurais na periferia das principais cidades como polos de
vitalidade demogréafica. O autor incorpora argumentos que, na stia opinion, permi-
tirian comprender o cambio cara a unha Galicia suburbana, ocupada nos servizos,
dependente e en declive vital.

Na investigacion “Efectos socioeconémicos do actual proceso demografico en
Galicia”, os profesores da Universidade de Vigo, Carlos de Miguel, Maria Montero
e Xavier Simén, analizan as consecuencias que, para o mercado de traballo, as
prestacions de proteccion social, o gasto sanitario e de atencion & dependencia e o
gasto en educacidn, ten o avellentamento demogréfico en Galicia. Co proposito de
atenuar a alta dependencia xerada por unha poboacion mais avellentada, discutese a
necesidade de incrementar a participacion no mercado de traballo e reducir a taxa
de desemprego, e a necesidade de realizar axustes en distintos &mbitos do gasto so-
cial.

As profesoras Maria Xosé Rodriguez Galdo e Maria Pilar Freire Esparis abor-
dan o tema dos coidados familiares e da calidade de vida, deténdose no estudo do
efecto dos cambios na dindmica familiar sobre os grupos poboacionais mais vulne-
rables. Para estes efectos realizan, en primeiro lugar, unha detida andlise da evolu-
cion que describe a composicion dos fogares galegos, e comparano co conxunto
espafiol, para, en segundo lugar, estudar a importancia que os datos, extraidos das
enquisas elaboradas polo Instituto Galego de Estatistica (IGE), lle outorgan & aten-
cién ao coidado de menores e de persoas dependentes no marco familiar.

Os profesores Fidel Martinez e Pilar Murias estudan o benestar econémico que
se deriva dos sistemas de pensions para a poboacion maior nos paises da OCDE.

Defenden que esa andlise debe ser abordada desde unha perspectiva multidimen-
sional que, a vez, respecte as peculiaridades de cada pais, utilizando a técnica da
Anadlise Envolvente de Datos (DEA). Os resultados mostran que distintos sistemas
poden proporcionarlles niveis similares de benestar econémico aos seus maiores a
través de sendas diferentes.

O artigo do profesor da Universidade da Corufia José Carlos Millan Calenti
aborda os criterios que xeralmente se aplican ao concepto de calidade de vida refe-
rida as persoas maiores. O autor estuda en que medida na sua valoracién destaca o
peso da apreciacion subxectiva sobre a valoracion obxectiva.

En “Despoboamento e avellentamento: Galicia cara ao ano 2020”, o profesor
Julio Hernandez Borge sinala os factores que inciden no dinamismo demogréfico
de Galicia —unha baixa natalidade, unha taxa bruta de mortalidade crecente polo
avellentamento e un saldo migratorio débil- e interpreta en que medida determinan
unha reducion do numero de habitantes e inflien no avellentamento da estrutura
por idades da poboacion, coas consecuencias econdmicas que diso se derivarian.

O artigo “Emprego, poboacion, industria e desenvolvemento econémico en Eu-
ropa: analise comparativa de Espafia, Alemafa, Francia, Italia e Gran Bretafia en
1960-2010 e perspectivas 2011-2020” da profesora Maria Carmen Guisan ten por
obxecto analizar as causas que explican os menores niveis de renda real, salarios e
taxas de emprego en Espafia en comparacion con Alemafia, Francia, Italia e Gran
Bretafia, e recomendar as politicas econémicas que poden ter un impacto mais fa-
vorable para diminuir a elevada taxa de paro de Espafia e avanzar no proceso de
converxencia real cara aos niveis de desenvolvemento econémico e social deses
paises.

O traballo da profesora Eva Aguayo analiza como o tradicional patron de mo-
vementos migratorios en Espafia convive con outro fluxo de “migracion inversa”, o
que deu lugar a unha certa invalidacion dos tradicionais modelos migratorios de
desequilibrio dos anos sesenta. Na sua revision da literatura empirica sinala os dife-
rentes determinantes da migracion nos modelos econométricos rexionais de migra-
cion interna.

O traballo “Benestar e felicidade: relacién coa renda e co capital social en pai-
ses europeos”, de Rosario Diaz, Marta Portela e Isabel Neira, ten un dobre obxecti-
vo: en primeiro lugar, estudar a relacion entre a felicidade e outros conceptos vin-
culados como a utilidade e a calidade de vida, permitindolles comparar tres crite-
rios que foron propostos como guia para as actuacions publicas —maximizar a utili-
dade, maximizar a felicidade e mellorar a calidade de vida— e determinar o papel da
renda e doutros factores en cada un deles. En segundo lugar, as autoras levan a ca-
bo un estudo empirico da relacién do benestar subxectivo coa renda per capita e o
capital social.

A profesora Rosa Maria Regueiro presenta unha discusion teorica, desde os en-
foques da economia institucionalista, da bioeconomia e da economia da enerxia,
sobre os elementos clave da fortaleza das enerxias renovables para a consecucion

do benestar, mostrando algunhas das principais barreiras para a sta aceptacion de-
finitiva.

As profesoras Irene Riob6o e Carolina Martin, no seu traballo “Xénero e mer-
cado de traballo en Galicia: analise da equidade mediante indicadores sintéticos”,
centraronse na medicion do nivel de igualdade ou de desigualdade que existe no
mercado laboral en Galicia e en Espafia mediante a obtencion dun indice sintético
—0 Gender Inequality in Labour Market (GILM)-, que permite cuantificar as bre-
chas entre xéneros, posibilitando unha comparativa temporal en ambas as duas are-
as xeograficas. Este indicador foi obtido para o periodo 2001-2010 seguindo as di-
rectrices metodoldxicas proporcionadas pola OCDE e polo JRC para a obtencion
de indicadores compostos, e a partir dos datos procedentes das principais fontes de
informacidn laboral existentes en Galicia e en Espafia.

Jesus Barreal e os profesores Maria Loureiro e Juan Picos analizan o impacto de
variables socioecondmicas que afectan & propagacion dos incendios como son, por
exemplo, a estrutura poboacional ou os usos agricolas e gandeiros. Para iso,
emprégase unha regresion lineal a partir de datos municipais, corrixindo 0s erros
estandar dos coeficientes pola heteroxeneidade de cada municipio en Galicia.

MARIA PILAR FREIRE ESPARIS / MARIA XOSE RODRIGUEZ GALDO
Universidade de Santiago de Compostela

7 Revista Galega de Economia, vol. 20, nim. extraordinario (2011)
ISSN 1132-2799






